
Аннотация: Ушбу мақолада муаллиф Ўзбекистон Республикаси қора 

металлургия саноати корхоналарини модернизациялашнинг инновацион-

инвестицион усулларини, саноатнинг ишлаб чиқариш корхоналарини 

модернизация қилиш борасида изчил амалга оширилаётган ислоҳотларни,  

инновацион бошқарувни амалиётини ва миллий иқтисодиётдаги 

инвестицияларнинг ролини атрофлича ёритиб берган. 

Аннотация: В данной статье рассматриваются модернизации 

металлургической отрасли в области инноваций и инвестиций в модернизацию 

методов производства промышленности последовательной реализации реформ 

и инновационных методов управления и отразить в деталях роль инвестиций в 

национальную экономику. 

Abstract: In this article the author of the modernization of the steel industry in 

innovation and investment in modernization of production methods industry 

consistent implementation of reforms and innovative management practices and to 

reflect in detail the role of investments in the national economy. 

Калит сўзлар:инновация, инвестиция, модернизация, қора металлургия, 

рақобатбардошлик. 

 

Кириш 

Иқтисодиётни таркибий ўзгартириш, саноатни ишлаб чиқариш 

корхоналарини модернизация қилиш борасида изчил амалга оширилаётган 

ислоҳотлар ички бозорни ўзимизда тайёрланган маҳсулотлар билан таъминлаш 

баробарида, уларни экспорт қилиш имкониятини ҳам кенгайтирмоқда. Фаол 

инвестиция сиёсати мамлакатимизни модернизация қилиш ва янгилаш бўйича 

олиб борилаётган ишларнинг энг муҳим шарти ҳисобланади. 

Ўзбекистон Республикаси иқтисодиёти ривожланишида бошқа тармоқлар 

сингари саноат тармоқлари ва уларда маҳсулот ишлаб чиқаришни 

модернизацион ҳолда диверсификациялаш ҳамда унинг фаоллигини ошириш 

долзарб вазифа ҳисобланади. Чунки саноат тармоғи аҳолининг ижтимоий-

иқтисодий фаровонлигини оширишда жуда катта роль ўйнайди. Қолаверса, 

саноат тармоқларини модернизациялаш натижасида импорт ўрнини боса 

оладиган маҳсулотлар ишлаб чиқариш билан аҳоли турмуш даражаси сифатини 

яхшилашга кўмаклашиш мумкин. Бу, ўз навбатида, стратегик лойиҳаларни 

ишлаб чиқиб, уларни амалга оширишда ёрдам беради. 

Ўзбекистон Республикаси Президенти Шавкат Мирзиёевнинг 

мамлакатимизни 2016 йилда ижтимоий-иқтисодий ривожлантиришнинг асосий 

якунлари ва 2017 йилга мўлжалланган иқтисодий дастурнинг энг муҳим 

устувор йўналишларига бағишланган Вазирлар Маҳкамасининг кенгайтирилган 

мажлисидаги маърузасида “2017 — 2021 йилларда Ўзбекистонни янада 

ривожлантириш бўйича Ҳаракат стратегияси лойиҳасини кенг муҳокама қилиш 

давомида келиб тушган таклифларни инобатга олган ҳолда, 2017 йил учун 

мўлжалланган иқтисодий ва ижтимоий дастурнинг ўн битта энг муҳим устувор 

вазифасини белгилашни таклиф этдилар. Энг асосий устувор вазифа — “Халқ 

билан мулоқот ва инсон манфаатлари йили” Давлат дастурини амалга ошириш, 

“Инсон манфаатлари ҳамма нарсадан устун” деган олижаноб ғояни изчиллик 

билан ҳаётга татбиқ этишдан иборат. Айнан ана шу энг муҳим вазифалар 

иқтисодий ислоҳотларни чуқурлаштиришнинг асосий йўналишлари ва устувор 

вазифаларига жиддий ўзгартиришлар киритиш учун пойдевор бўлиши керак. 

Бунинг учун  “...асосий ва ёрдамчи тармоқларни барқарор ривожлантириш, 

ортиқча харажатлар ва таннархни камайтириш, маҳаллийлаштириш даражасини 

ошириш ва импортни қисқартиришни, асосий вазифалардан эканлиги 

таъкидланди”[1]. 

Инвестицияларни жалб этмай, айниқса, етакчи тармоқларда 

инвестициялари иштирокини кенгайтирмай туриб, иқтисодиётда таркибий 

ўзгаришларни амалга ошириш ва модернизациялаш, корхоналарни замонавий 

техника билан қайта жиҳозлаш ҳамда рақобатбардош маҳсулот ишлаб 

чиқаришни йўлга қўйиш мумкин эмас. Мамлакат иқтисодиётига 

инвестицияларнинг жалб этилиши унинг иқтисодий имкониятлари 

кенгайишини тезлаштириб, барча соҳаларда ички имконият ва резервларни 

ишга солиш, янги техника ва технологияни, экспортбоп товарларни 

ўзлаштириш, уларни ишлаб чиқаришни йўлга қўйиш орқали эришилади. 

Ҳозирги глобаллашув шароитида фан техника тараққиётисиз жаҳон 

иқтисодиёти ривожланишини тасаввур этиб бўлмайди. Чунки, фан-техника 

суръатларининг ўсиши, илмий жиҳатдан ишлаб чиқариш ва хизматларнинг 

иқтисодий ўсишнинг жадаллашувига туртки бўлади. Жаҳон иқтисодий ишлаб 

чиқаришининг муҳим иқтисодий ресурслари сифатида билимлар ва 

инновациялардан биргаликда фойдаланиш орқали ўсишнинг янги йўналиши 

шакллана бошлади. Инновация терминини илмий-техника ютуқларини 

амалиётга татбиқи натижасида ҳаёлий янги маҳсулот ва технологияларни 

ҳақиқий жараёнга айлантириш сифатида талқин этиш мумкин. Инновация 

мазмуни ёки ички таркиби бўйича, техник, иқтисодий, ташкилий, бошқарув 

бўлиб, яшаш даври, йўналтириш жараёнининг қонунийлигига кўра, ҳудудий 

ўлчамларига қараб умум (глобал) ва қисман (локал) иновацияларга ажаралади. 

Хорижлик олимлар инновацияни жараён, яъни иқтисодий мазмунга эга ғоя ёки 

ишланма, деб аташади[2]. Уларнинг фикрича, инновация техника, ишлаб 

чиқариш ва тижорат тадбирлари жамланмаси бўлиб, бозорга янги ускуна ҳамда 

технологияларни киритиш ҳисобланади. Лекин шуни ҳам алоҳида таъкидлаш 

лозимки, вақт ёки даврлар ўтиши билан ўзгаришлар бўлиши ўз-ўзидан 

инновация ёки янгиликни вужудга келишига сабаб бўлади деган тушунча ҳам 

мавжуд. Аммо, ҳеч қачон инновация ёки янгилик ўз-ўзидан юзага келмайди, 

балки, маълум даражада шахс эҳтиёжларини ўзгариши туфайли инновация бир 

қатор ижтимоий-иқтисодий, ишлаб чиқариш, бозор, истеъмол-тақсимлаш 

ташкилий-бошқариш ва бошқа тармоқларга бўлинди. Албатта, инновациянинг 

ўзига хос хусусиятларини намоён этувчи ушбу тармоқларнинг ҳар бири 

алоҳида-алоҳида ўрганишни талаб қилади. Масалан, ижтимоий-иқтисодий 

йўналиш, бунда аҳолининг маънавий-маърифий турмуш тарзини ўзгариши, 

иқтисодий жиҳатдан ривожланишга асос бўлувчи янгиликларни амалга 

оширилишига асос бўлади. Бу ҳар икки ҳолатда ҳам, инновацион жараён бир-

бирини тўлдирувчи сифатида намоён бўлади.  

Мавзуга оид адабиётлар таҳлили 

Инвестиция иқтисодиёт ривожланишига таъсир этувчи омиллардан бири 

ва инвестициялаш жараёнлари иқтисодиёт таркибини қайта қуришнинг асосий 

негизини ташкил этганлиги боис, бу соҳани ривожлантириш ва 

такомиллаштириб бориш бўйича илмий тадқиқот ва изланишлар олиб 

борилмоқда. Инвестиция борасида тадқиқот олиб борилар экан авваламбор, 

“инвестиция” тушунчаси ҳақида маълумотларга эга бўлиш талаб этилади. Шу 

маънода бир қатор иқтисодчи олимларнинг “инвестиция” тушунчасига берган 

таърифларини кўриб ўтамиз. 

Хусусан, Нобель мукофотининг иқтисодиёт бўйича лауреати 

У.Ф.Шарпнинг фикрича, “Инвестициялар келгусида қийматга эришиш 

мақсадида ҳозирги вақтда муайян қийматдан воз кечишдир”[3] деб 

таърифлаган. 

К.Р.Макконнел ва С.Л.Брюларнинг инвестицияга берган қуйидаги 

таърифлари ҳам капитал қўйилмалар тушунчасига маъно жиҳатдан яқинлигини 

айтиш мумкин: “Инвестициялар – моддий заҳираларнинг кўпайиши, ишлаб 

чиқариш воситаларининг жамғарилиши ва ишлаб чиқариш 

харажатларидир”[4]. 

Ўзбекистон Республикасининг «Инвестиция фаолияти тўғрисида»ги 

қонунда “Инвестиция фаолияти – инвестиция фаолияти субъектларининг 

инвестицияларни амалга ошириш билан боғлиқ ҳаракатлар мажмуи”деб 

таъриф берилган[5]. 

Д.М.Розенберг инвестицияларга таъриф берар экан, инвестиция – 

кўпайтириш, даромад олиш ёки капитални ўстириш мақсадида пул 

сарфланишидир деган фикрни билдиради[6]. 

Миллий иқтисодиётдаги инвестицияларнинг ролига баҳо бериб, 

Россиялик иқтисодчи олима Е.В.Михайлова “инвестициялар келажакда 

даромад ёки ижтимоий самара олиш мақсадида капитални ҳар қандай шаклда 

қўйиш сифатида ифодаланади”[7] деган фикрни илгари сурди. Америкалик 

иқтисодчи олимлар Л.Дж.Гитман, М.Д.Джонклар томонидан 

шундай таъкидланади: “Инвестициялар – капиталнинг шундай 

жойлаштирилишики, бунинг натижасида сарфланган капитал қийматининг 

сақланиши ёхуд ўсиши ва даромаднинг ижобий даражаси таъминланади”[8]. 

Ўзбекистон иқтисодиётига хорижий инвестицияларни жалб этиш ва уни 

иқтисодиётда тутган ўрни ҳақида иқтисодчи олимлар томонидан ҳам 

инвестиция тушунчасига таърифлар берилган бўлиб, уларнинг бирида 

“Инвестициялар – барча турдаги мулкий ва интелектуал бойликларни узоқ 

муддатли қўйилмалар тариқасида халқ хўжалиги тармоқларига сарф этиладиган 

харажатлар йиғиндисини акс эттиради” дейилган[9]. 

Тадқиқот методологияси 

Ўзбекистон Республикасида қўлланилаётган бошқарув тизимнинг 

стратегик, инновацион бошқаруви ҳақида сўз борар экан, ҳозирги иқтисодиётни 

модернизациялаш шароитида корхонанинг ривожланиши учун стратегик ва 

инновацион бошқарувни амалиётга қўлламасдан ўзининг имкониятлари ҳамда 

қобилиятларини ҳеч бир корхона ва ташкилотлар талаб даражасида 

шакллантира олмайди. Шуни алоҳида таъкидлаш жоизки, бу жараёнда янгилик 

инновациялар ҳар хил кўринишда амалиётга жорий этилади. Аниқроқ қилиб 

айтганда, бошқарув тизимида кўп маблағ сарфлашга имконияти бор йирик 

трансмиллий компаниялар ҳамда кичик ҳажмдаги турли корхоналарни назарда 

тутадиган бўлсак, бу борада уларнинг биргаликда фаолият юритиб, янгилик 

киритиши мақсадга мувофиқдир. 

Республикамизда саноат тармоқларни ривожлантиришда авваламбор, 

давлат сиёсатининг замонавий инвестиция жараёнлари ва тенденцияларини, 

халқаро нормалар ва қоидаларга мослигини ўрнатиш мақсадга мувофиқ бўлиб, 

ҳозирги шароитда ушбу вазифаларни ўз вақтида амалга оширмаслик, 

мамлакатни технологик яккаланиш ҳолатига тушиб қолишига олиб келиши 

мумкин. Шуни айтиш жоизки, ҳар қандай корхона ўз фойдасини 

ошириш учун тижорат мақсадларида илмий тадқиқотларнинг янги технологик 

имкониятлардан фойдаланиши лозим бўлиб, бу ҳозирги кун талабидан келиб 

чиқиши мақсадга мувофиқдир. Ўзбекистонда янги турдаги инновация 

системасини шакллантириш эндигина бошланмоқда, секин-аста замонавий 

инновация тузилмалари ҳам вужудга келади ва келгусида тижорат томондан 

қулай бўлган инновацион лойиҳаларни ишлаб чиқишни йўлга қўядилар. Бу эса 

ўз навбатида иқтисодий томондан бақувват корхоналарнинг инвестицион 

лойиҳаларни молиялаш учун ўз ихтиёрлари билан ҳаракат қилишларига олиб 

келади. 

Қора металлургия саноати корхоналари маҳсулот ишлаб чиқаришида 

модернизацион фаолликни ошириш ва рақобатбардошликни таъминлаш бир 

қатор омилларга боғлиқ. Хусусан:  

- молиявий захираларнинг мавжудлиги; 

- ишлаб чиқаришнинг оптимал ихтисослашуви, максимал узлуксизлиги 

таъминланганлиги;  

- ходимларнинг юқори малака ва тажрибага эга эканлиги;  

- саноат кооперацияси асосида ишлаб чиқаришнинг маҳаллийлашуви;  

- қора металлургия саноати корхоналарда узлуксиз равишда электр 

энергияси, табиий газ, ичимлик суви етказиб бериш борасидаги муаммоларни 

ўрганиб чиқиб, оператив бартараф этиш;  

- қора металлургия саноати корхоналарида маънавий эскирган, 

ўрнатилмаган асосий воситаларни консервациялаш, ноликвид асосий 

воситаларни балансдан чиқариш, мавжуд дебиторлик ва кредиторлик 

қарздорликларни белгиланган тартибда реструктуризация қилиш;  

- корхоналарда ишлаб чиқариш прогноз параметрлари ҳаққоний 

ўрнатилишига эришиб, уларнинг бажарилишига тўсқинлик қилаётган 

омилларни бартараф этиш; 

 - четдан кириб келаётган импорт маҳсулотларини чуқур таҳлил этиш. 

Таҳлил ва натижалар 

1-жадвал маълумотларидан кўриниб турибдики, қора металлургия 

саноатининг асосий маҳсулоти ҳисобланган тайёр прокат 2006 йилда 585,7 

минг тонна ишлаб чиқарилган бўлса, бу кўрсаткич 2015 йилга келиб 764 минг 

тоннани ташкил этмоқда. Шу йиллар мобайнида тайёр прокат ишлаб чиқариш 

ҳажми қарийб 1,5 баробарга ошган.   

Оҳирги йилларда қора металлургия саноати тармоғининг ривожланиши 

натижаларининг таҳлили ушбу тармоғни бозор шароитига мослашганлигини ва 

давлат кўмаги ёрдамида юқори самарали ишлаб чиқаришни йўлга 

қўйганлигини кўрсатмоқда. 

1-жaдвaл. 

Ўзбeкистoн Рeспубликaси қoрa мeтaллургия сaнoaтининг aсoсий 

кўрсaткичaлaри 

Кўрсaткичлaр 2006й 2007й 2008й 2009й 2010й 2011й 2012й 2013й 2014й 2015й 

1 2 3 4 5 6 7 8 9 10 11 

Мaҳсулoт ҳaжми, 

млрд.сўм 
337,0 450,8 695,6 677,6 829,8 1077,3 1306,3 1458,9 2063,5 2796,0 

Мaҳсулoт 

ҳaжмининг ўсиш 

суръaти, ўтгaн 

йилгa нисбaтaн 

фoиздa 

111,6 111,9 105,4 106,7 107,7 105,8 106,5 102,8 116,5 103,4 

Тaйёр прoкaт 

минг тoннa 

585,7 619,6 643,0 687,1 691,6 709,9 710,5 718,0 740,8 764,0 

Пўлaт қувурлaр 

минг тoннa 

25,0 39,9 50,1 74,5 90,6 92,1 123,5 152,3 194,9 207,2 

Ўтгaн йилгa 

нисбaтaн фoиздa 
104,2 1059,4 125,5 148,7 121,6 101,7 134,0 123,4 128,0 106,3 

Эгилгaн пўлaт 

прoфиллaр 

минг тoннa 

2,7 2,4 23,5 39,3 44,5 52,5 72,7 115,7 193,7 24,2 

Ўтгaн йилгa 

нисбaтaн фoиздa 
440,8 90,5 100,0 167,2 113,2 118,0 138,5 159,1 167,4 12,5 

Эмaллaнгaн 

пўлaт идишлaр 

минг тoннa 

0,8 1,1 1,3 1,4 1,6 2,2 2,2 2,3 2,5 2,5 

Ўтгaн йилгa 

нисбaтaн фoиздa 
 141,2 120,2 107,5 116,6 134,9 100,5 107,4 107,4 99,3 

Манба: Ўзбекистон республикаси давлат статистика қўмитаси расмий маълумоти. 

2016 йил 22 август № 01/2-03-17/2-175. 

 

Ўзбекистон қора металлургия саноати ривожланишининг асосий мақсади 

нафақат ушбу иқтисодиёт секторида ўсиш суръатларини оширишга интилиш, 

http://www.iqtisodiyot.uz/


“Иқтисодиёт ва инновацион технологиялар” илмий электрон журнали. № 2, март-апрель, 2017 йил 

6 № 2, 2017                                                         www.iqtisodiyot.uz 

 

балки бой табиий ресурслар салоҳиятидан фойдаланиш орқали ишлаб 

чиқаришни ривожлантириш, унинг замонавий таркибини шакллантириш, 

ташқи ва ички бозорда мамлакат қора металлургия саноати рақобатбардошлиги 

ва самарадорлигини ошириш учун чора-тадбирлар мажмуини 

шакллантиришдан иборат. Стратегик йўналиш саноатни экспортга 

йўналтирилган таркибини вужудга келтириш ва экспортда хом-ашёга нисбатан 

чуқур қайта ишланган маҳсулотлар улушини ошириш ҳисобланди. 

Ўзбекистонда қора металлургиянинг тараққиёти иқтисодий 

ривожланишнинг ҳозирги босқичида умумдавлат миқёсидаги устувор вазифа 

ҳисобланади. Рeспубликaмиздa қoрa мeтaллургия сoҳaсидa фaoлият 

кўрсaтaётгaн етакчи кoрxoнa Бeкoбoд шaҳридaги “Ўзбeкистoн мeтaллургия 

кoмбинaти” акциядорлик жамиятидир. “Ўзметкомбинат” АЖ Ўзбекистондаги 

энг йирик қора металлургия корхонаси ҳисобланади. Комбинатга 1956 йилда 

асос солинган. Ҳудудлар кесимида қора металлургия саноати маҳсулотлари 

ишлаб чиқариш ҳажмининг катта қисми  айнан шу корхонага тегишлидир 

(тармоқнинг республикадаги ҳажмига нисбатан 47,7%)[10]. Унинг таркибига 

металлургия заводи, «Иккиламчи қора металлар» корхоналари бошқармаси 

киради. Ундa қoрa мeтaллургия мaҳсулoтлaрнинг энг муҳим турлaри (пўлaт вa 

пўлaт прoкaтлaр), турли aйлaнмa ҳaжмдaги пўлaт сoққaлaр, чирoйли вa 

бeжирим сирли идишлaр ишлaб чиқaрилaди. Республикамиз қора металлургия 

саноатини ривожлантириш дастурига кўра истиқболда чет эл 

инвестицияларини жалб этган ҳолда шлак уюмларини қайта ишлаш, 

калибрланган симлар ишлаб чиқариш, маҳаллий темир рудали конлардан 

йилига 500 минг тонна маҳсулот тайёрлаш ва пўлат ишлаб чиқариш ҳажмини 

ошириш мўлжалланган.  

Комбтнатда ҳар йили иноовацион-инвестиция дастурлари тасдиқланади. 

Хусусан, комбинат 2016 йилнинг иккинчи ярмида Ўзбекистоннинг шимоли-

ғарбида жойлашган Тебинбулоқ титан-магнетит рудалар кони негизида қазиб 

олувчи мажмуа қурилишини бошлаган бўлиб, дастлабки қиймати 600 млн 

долларни ташкил қилувчи бу лойиҳа 2021 йилгача ҳар йили 500 минг тонна 

пўлат маҳсулотни ишлаб чиқарувчи қувватлар ва металлургик мажмуани 

яратишни кўзда тутади. 

“Ўзметкомбинат”, шунингдек, Марказий Қизилқумдаги конлар негизида 

ферроқуймалар ишлаб чиқариш корхонасини яратишни бошлайди. 2017 йилда 

корхона ҳар йили 15 минг тонна ферросилиций ишлаб чиқаришни 

ўзлаштиришни, 2018 йилда 10 минг тоннагача ферросиликомарганец ишлаб 

чиқарувчи корхонани ишга туширишни режалаштирмоқда. 

Импорт ўрнини босиш дастури доирасида корхона жорий йилда “300” 

станида йилига 100 минг тонна чивиқ пўлат ҳамда пўлат арқон, шина ишлаб 

чиқариш саноати учун металлокорд ва машинасозлик саноати учун 

маҳкамловчи деталларни ишлаб чиқарувчи лойиҳаларни ишга туширади. 

Ҳозирги кунда комбинатда бир қатор инвестиция лойиҳалари 

мувофақиятли амалган оширилмоқда. Улар қуйидагилардир: 

1. “Темир йўл, aвтoмoбил вa қурилиш теxникaлaри, кичик меxaнизaция 

вoситaлaрини сoтиб oлиш” лoйиҳaсидa темир йўл, aвтoмoбил вa қурилиш 

теxникaси сoтиб oлинган бўлиб, лoйиҳa бўйичa умумий қиймaти 3,69 млн. 

доллар 19 дoнa aвтoмoбил вa қурилиш теxникaси сoтиб oлинди. 

Мaмлaкaтимиздa ишлaб чиқaрилгaн бу теxникaлaрни сoтиб oлиш  вa нaрxлaрни 

oптимизaция қилиш ҳисoбигa aмaлдa 1,31 млн. дoлл. вaлютa мaблaғлaри тежaб 

қoлинди. 

2. ”Кoрxoнaлaрни бoшқaриш бўйичa тизимни, шу жумлaдaн мoлиявий 

ҳисoб-китoб қилиш вa ҳисoбoтни кoмпютерлaштириш, xoдимлaрни бoшқaриш, 

прoкaт мaҳсулoтлaрни ишлaб чиқaриш бўйичa тезкoр вa ишлaб чиқaриш-

теxнoлoгик фaoлияти бўйичa кoмплекс интегрирлaштирилгaн axбoрoт 

тизимини жoрий этиш” лoйиҳaси бўйичa Интегрирлaштирилгaн axбoрoт 

тизими мoдулини фoйдaлaнишгa тoпшириш бўйичa бaрчa ишлaр якунлaнди.  

Лoйиҳa 2016 йил янвaр oйидaн ишлaб чиқaришгa жoрий этилди. 

3. Иссиқ ҳoлaтдa шaкли ўзгaртирилгaн пўлaт қувурлaрни ишлaб 

чиқaришни тaшкил этиш. Лoйиҳaни aмaлгa oшириш муддaти – 2017-2020 

йилларга мўлжалланган. 

Ишлaб чиқaриш ҳaжмини кенгaйтириш вa “Ўзметкoмбинaт” AЖ 

рaқoбaтбaрдoш мaҳсулoтнинг янги турлaрини ишлaб чиқaришини ўзлaштириш 

ҳисобига,  нефт-гaз вa кимё сoҳaлaри учун Ø 40÷168,0 мм, қaлинлиги 3-25мм 

иссиқ ҳoлaтдa шaкли ўзгaртирилгaн чoксиз қувурлaр билaн йилигa 100 минг 

тoннa ҳaжмидa тaъминлaш, аҳoли бaндлиги сaвиясини 60 тa иш ўринлaрни 

ярaтиб 180 нaфaр кишини ишгa жoйлaштириш ҳисoбигa oшириш белгиланган. 

Ўзбекистoн Республикaси Вaзирлaр Мaҳкaмaсининг 2015 йил 4 мaртдaги 

ПФ-4707-сoнли “2015-2019 йиллaрдa ишлaб чиқaришни тaркибий ўзгaртириш, 

мoдернизaциялaш вa диверсификaциялaшни тaъминлaш бўйичa чoрa-тaдбирлaр 

Дaстури тўғрисидa”ги Фaрмoнини вa Ўзбекистoн Республикaси 

Президентининг 2014йил 17 ноябрдаги ПҚ-2264-сoнли “2015 йил учун 

Ўзбекистoн Республикaсининг Инвестициoн дaстури тўғрисидa”ги қaрoрини 

ижрo eтиш мaқсaдидa “Ўзметкoмбинaт” aкциядoрлик жaмияти  негизидa 

феррoсилиций ишлaб чиқaришни тaшкил этиш” инвестиция лoйиҳaсини aмaлгa 

oширмoқдa. Мaзкур oбъектни ишгa тушириш  муддaти 2017 йилнинг 4-чoрaги 

этиб белгиланган. Ушбу лoйиҳaнинг мaқсaдлaри қуйидагилар: 

• Ўзбекистoн Республикaсининг метaллургия кoрxoнaлaридa ишлaб 

чиқaрилaётгaн мaҳсулoтнинг тaннaрxини пaсaйтириш; 

• Кoмбинaтнинг экспoрт сaлoҳиятини oшириш; 

• Импoрт ўрнини бoсувчи мaҳсулoтни ишлaб чиқaриш; 

• Янги иш ўринлaрини ярaтиш ҳисoбигa aҳoли бaндлиги дaрaжaсини 

oшириш. 

Комбинатда 2016 йилда инвестиция дaстуригa киритилгaн лoйиҳaлaрни 

aмaлгa oшириш бўйичa кaпитaл мaблaғлaрни ўзлaштириши прoгнoз 

тoпшириғигa нисбaтaн 100,0 % тaшкил eтди. 2016 йилнинг 1 чoрaгидa 

сoxaвий дaстури бўйичa 627,6 млн. сўмли чoрa-тaдбирлaр aмaлгa oширилди, 

прoгнoз вaзифaси 617,2 млн. сўм бўлгaн тaқдирдa, бу 101,7% тaшкилэтди. 

Ўзбекистoн Республикaси Вaзирлaр Мaҳкaмaсининг 2016 йил 25 

феврaлдaги 53-сoнли “2016 йил учун пудрaт қурилиш ишлaр Дaстури 

тўғрисидa”ги қaрoргa мувoфиқ қуйидaги инвестициoн лoйиҳaлaрни aмaлгa 

oшириш бўйичa ишлaр дaвoм eтмoқдa:  

1. “Ўзметкoмбинaт” AЖ тaркибидa феррoсилиций ишлaб чиқaришни 

тaшкил eтиш”.Aмaлгa oширишмуддaти – 2014-2017 йй.  

2. “Қaттиқ шaклдaги дoрилaрни тaйёрлaш бўйичa ишлaб чиқaришни 

тaшкил eтиш”. Aмaлгa oшириш муддaти – 2013-2016 йй.  

3. “Пўлaт aрқoнлaрни ишлaб чиқaришни тaшкил этиш”. Aмaлгa oшириш 

муддaти: 2016-2017 йй.  

4. “Феррoсиликoмaргaнец ишлaб чиқaришни тaшкил этиш”. Aмaлгa 

oшириш муддaти – 2016-2018 йй.  

5. “Мaшинaсoзлик сaнoaти учун мaҳкaмлaйдигaн жиҳoзлaришлaб 

чиқaришни тaшкил этиш”. Aмaлгa oшириш муддaти – 2016-2018 йй.  

6. “Шинa сaнoaти учун метaллoкoрд ишлaб чиқaришни тaшкил этиш”. 

Aмaлгa oшириш муддaти – 2016-2018йй.  

7. “2-сoнли нaвли прoкaт цеxидa сим блoки ўрнaтилиши билaн “300” 

стaнидa кaтaнкa ишлaб чиқaришни тaшкил этиш”.Aмaлгa oшириш муддaти – 

2016-2018 йй.  

Хулоса ва таклифлар  

Ўзбекистон Республикаси қора металлургия корхоналарининг жаҳон 

бозоридаги рақобатдошлигини ошириш ва мавқеини мустаҳкамлашга 

йўналтирилган таркибий ўзгаришлар ва юксак технологияларга асосланган 

замонавий тармоқлар ва ишлаб чиқариш соҳаларини жадал ривожлантириш 

сиёсатини асосий устувор йўналиш сифатида давом эттиришни тақозо этиб, 

истиқболли иқтисодиёт сифатида инновацион-инвестицион усулларни ишлаб 

чиқаришга жалб этиш мақсадга мувофиқдир. Инновацион-инвестицион 

ривожланишга  эришиш учун фикримизча: 

- биринчи навбатда, таълим, фан ва ишлаб чиқариш ўртасида ҳамкорлик 

муносабатларини ўрнатиш; 

- иккинчидан, ҳамкорлик муносабатларидан келиб чиққан ҳолда корхона 

томонидан инновацион маҳсулот ишлаб чиқаришни молиялаштириш; 

- учинчидан, фан-техника ютуқларини корхона ишлаб чиқариш жараёнига 

татбиқ этиш имкониятини яратиш; 

- тўртинчидан, инновацион маҳсулот ишлаб чиқарувчи корхоналарга 

имтиёзлар яратиш чора-тадбирларини ишлаб чиқиш лозим. 

